
MODERNIZATSIYALASH 
SHAROITIDA 

BANK FAOLIYATINI 
IQTISODIY-MATEMATIK 

MODELLASHTIRISH YO‘LLARI
Raxmanov Mexridin Sindarovich

“Statistika	va	ekonometrika”	kafedrasi	dotsent	(Toshkent,	O‘zbekiston)

Annotatsiya:	Ushbu	maqolada	 tijorat	banklari	 faoliyatini	 iqtisodiy-matematik	modellashtirish	yo‘llari	xususida	fikr-mulo-
hazalar	bildirib	o‘tilgan.	Shuningdek,	O‘zbekistonda	tijorat	banklari	faoliyati	va	ularning	yillik	mablag‘lar	aylanmasi	tahlil-
ining	iqtisodiy	matematik	ko‘rinishlari	keltirib	o‘tilgan.	Bundan	tashqari	tijorat	banklari	faoliyatini	iqtisodiy-matematik	mod-
ellashtirish	usullari	va	ularning	turlari	haqida	ma’lumotlar	bildirilgan.

Kalit	so‘zlar:	tijorat	banklari,	iqtisodiy-matematik,	modellashtirish,	moliyaviy	xizmat,	mablag‘lar	aylanmasi,	daromad,	bozor	
islohoti,	moliyaviy	barqarorlik.
Abstract:	 In	 this	article,	opinions	are	expressed	about	 the	ways	of	economic-mathematical	modeling	of	 the	activity	of	
commercial	banks.	Also,	the	economic	mathematical	aspects	of	the	analysis	of	the	activity	of	commercial	banks	and	their	
annual	turnover	of	funds	in	Uzbekistan	are	given.	In	addition,	information	on	economic-mathematical	modeling	methods	
and	their	types	of	commercial	banks’	activities	is	provided.

Key	words:	commercial	banks,	economic-mathematical,	modeling,	financial	service,	 funds	circulation,	 income,	market	
reform,	financial	stability.
Аннотация:	 В	 данной	 статье	 высказываются	 мнения	 о	 способах	 экономико-математического	 моделирования	
деятельности	 коммерческих	 банков.	 Также	 приведены	 экономико-математические	 аспекты	 анализа	 деятель-
ности	коммерческих	банков	и	их	годового	оборота	средств	в	Узбекистане.	Кроме	того,	приводится	информация	о	
методах	экономико-математического	моделирования	и	их	видах	деятельности	коммерческих	банков.

Ключевые	 слова:	 коммерческие	 банки,	 экономико-математическое	 моделирование,	 финансовая	 служба,	
денежное	обращение,	доход,	рыночная	реформа,	финансовая	устойчивость.

K I R I S H
Bugungi	kunda	tijorat	banklari	moliya	tizimida	iqtisodiy-matematik	modellashtirish	jarayoni	muhim	omil	sifa-

tida	jamg‘armalar	va	qarz	oluvchilar	o‘rtasida	mablag‘lar	aylanishini	osonlashtiradi	va	shu	orqali	iqtisodiyotda	
kapitalning	optimal	 taqsimlanishiga	hissa	qo‘shib	kelmoqda.	Bundan	 tashqari,	 tijorat	banklari	 fond	bozorida	
ishtirok	etish	orqali	brokerlik,	investitsiya	maslahati	va	aktivlarni	boshqarish	xizmatlari	kabi	bir	qator	moliyaviy	
xizmatlarni	taklif	qilishlari	mumkin,	bu	esa	individual	va	institutsional	investorlarga	foyda	keltiradi.	O‘zbekiston	
sharoitida	tijorat	banklarining	fond	bozoridagi	faoliyati	alohida	ahamiyatga	ega,	chunki	mamlakatda	bozor	islo-
hotlari	va	liberallashuv	jarayonlari	amalga	oshirilmoqda.

Hozirda	O‘zbekiston	hukumati	iqtisodiyotni	liberallashtirish,	xorijiy	sarmoyalarni	jalb	etish	va	moliya	sek-
torini	rivojlantirish	borasida	islohotlarni	amalga	oshirmoqda	[1].	Natijada	O‘zbekiston	fond	bozori	yillar	davomida	
rivojlanib	bordi,	uning	 rivojlanishida	 tijorat	banklari	asosiy	 rol	o‘ynadi.	 Iqtisodiyotning	muhim	bo‘g‘ini	 sifatida	
moliya	sektori	jadal	sur’atlar	bilan	o‘sib	bormoqda,	tijorat	banklari	fond	bozorini	rivojlantirishda	hal	qiluvchi	rol	
o‘ynamoqda.

Shunisi	xarakterliki,	har	qanday	xo‘jalik	subekti	o‘z	yalpi	daromadining	asosiy	qismini	asosiy	faoliyat	turidan	
olishi	lozim.	Faqat	shunday	holatdagina	xo‘jalik	subektining	moliyaviy	ahvoli	barqaror	hisoblanadi,	shu	jihatdan	
olganda,	 tijorat	banki	daromadining	asosiy	qismi	kredit	operatsiyalaridan	va	qimmatli	qog‘ozlar	bilan	bog‘liq	
operatsiyalardan	olinishi	lozim.

Chunki	tijorat	banklari	barcha	mamlakatlarda,	avvalo,	kreditlash	institutlari	hisoblanadi	va	qimmatli	qog‘ozlar	
bozorining	asosiy	ishtirokchilaridir.

Tijorat	banklari	faoliyatini	iqtisodiy-matematik	modellashtirishning	hisobot	davrida	bankning	barcha	daro-
madlarining	majmuasi	yalpi	daromadtashkil	etadi.	Odatda,	yalpi	daromad	tarkibida	quyidagi	daromad	guruhla-
rini	ajratishadi:

Iqtisodiy	adabiyotlarda	bank	daromadi	tushunchasi	turli	xil	talqin	qilinadi.	Diana	Mak	Noton	bank	daromadi	
–	 jalb	qilingan	 resurslar	 hisobidan	berilgan	 kreditlardan	olingan	 foizlar	 bilan	 jalb	qilingan	 resurslar	 bo‘yicha	
to‘langan	foizlar	o‘rtasidagi	farqdan	iboratdir	deb	yozadi.

Ushbu	ta’rifda	bank	daromadini	faqat	kreditlar	bo‘yicha	olingan	foizlar	va	to‘langan	foizlar	o‘rtasidagi	farqni	
nazarda	tutgan.	Bu	ko‘proq	foyda	tushunchasiga	mos	keladi.	Shuningdek,	u	boshqa	bank	operatsiyalaridan	
olinadigan	 daromadlarni	 nazardan	 chetda	 qoldirgan.	 Moliyaviy	 hisobotning	 xalqaro	 standartlari	 (MHXS)da	
“Daromadlar	–	bu	hisobot	davrida	aktivlarning	oqib	kelishi	yoki	o‘sish	yo‘li	orqali,	yoxud	majburiyatlarning	qis-
qarishi	 orqali	 aktsiyadorlik	 kapitali	 ishtirokchilarning	badallari	 bilan	bog‘liq	 bo‘lmagan	 kapitalning	 ko‘payishi,	
shaklida	iqtisodiy	nafning	o‘sishidir”	deb	ta’riflaydi	 [3].	Ushbu	fikrlarni	qo‘llab-quvvatlagan	holda	bank	daroma-
dining	o‘ziga	xos	xususiyatlarini	quyidagi	rasmlarda	ko‘rish	mumkin.	

Xarajatlar Faoliyat turlari Daromadlar
Mahsulot	ishlab	chiqarish,	hizmat	
ko‘rsatish	va	boshqa	faoliyatlar	bilan	
bog‘liq	bo‘lgan	xarajatlar

Ishlab	chiqarish	jarayoni,	xizmat	
ko‘rsatish	jarayoni

Mahsulotni	sotish,	hizmat	ko‘rsatish,	
moliyaviy	faoliyatdan	daromadlar

1.2-rasm: Tijorat banklari faoliyatini iqtisodiy-matematik modellashtirish yo‘llarida bank mablag‘lari aylanmasi 
sxemasi1

Eng	 avvalo	 ishlab	 chiqarish	 va	 xizmat	 ko‘rsatish	 korxonasida	 daromad	 va	 xarajatlarni	 ko‘rib	 chiqish	
mumkin.	Ushbu	korxona	 faoliyatida	olinadigan	daromad	va	xarajatlarning	kelib	chiqish	 jarayoni	1.2-rasmda	
keltirildi.	Ushbu	rasmda	ko‘rinib	turibdiki,	xarajatlar	faoliyat	turiga	bog‘liq	holda	tashkil	qilinadi,	natijada	faoliyat	
turiga	qarab	daromad	olinadi	bu	esa	tijorat	banklari	faoliyatini	iqtisodiy-matematik	tahlil	qilish	jarayonini	to‘g‘ri	
hisoblashga	yordam	beradi.

Xarajatlar Faoliyat Daromadlar
1.	Depozitlar	bo‘yicha	xarajatlar
2.	Boshqa	majburiyatlar	bo‘yicha	
xarajatlar
3.	Valyuta	sotib	olish	xarajatlari
4.	Qimmatli	qog‘oz	sotib	olish	
xarajatlari
5.	Zahira	hisobi	xarajatlari
6.	Operatsion	xarajatlar

Xizmat	ko‘rsatish	jarayoni
Bank	mahsulotlarini	sotish

1.	Kredit	opyeratsiyalaridan	daromad
2.Investitsiya	operatsiyalaridan	
daromad
3.	Valyuta	operatsiyalaridan	daromad
4.	Qimmatli	qog‘ozlar	bilan	bog‘liq	
operatsiyalaridan	daromad
5.	Boshqa	daromadlar

1.2-rasm: Tijorat banklari faoliyatidan asosiy daromadlari va xarajatlari

1.1-rasm	va	1.2-rasmlardan	ko‘rinib	turibdiki,	korxona	va	bank	faoliyati	turli	hil	va	ular	turli	hil	mablag‘lar	
evaziga	faoliyat	ko‘rsatadi.	Korxona	ko‘proq	o‘zining	mablag‘i	hisobiga	faoliyat	ko‘rsatsa,	bank	esa	ko‘proq	jalb	
qilingan	mablag‘lar	hisobiga	 faoliyat	olib	boradi.	Bu	o‘z	navbatida	bankning	daromadiga	va	xarajatiga	 ta’sir	
ko‘rsatadi.	Bank	daromadlarilarini	buhgaltyeriya	hisobida	tan	olishni	tadqiq	qilishda	ularning	strukturasini	ko‘rib	
chiqish	maqsadga	muvofiq	deb	hisoblaymiz.

1	 Vahabov	V.,	Ibragimov	K.,	Rizayev	N.K.	Tijorat	banklari	tashqi	auditida	halqaro	moliyaviy	hisobot	standartlarini	joriy	etish	metodikasi.	
Monografiya.	–T.:	Moliya,	2021.	–188-b.

Bank	daromadlarini	ko‘pchilik	iqtisodchi	va	matematik	olimlar	turli	xil	belgilarga	qarab	tasniflaydi.	Biz	ularni	
asosan	ikkita	katta	guruhga	ajratdik.	Birinchi	guruhga	kiruvchi	olimlar	daromadlarni	olinish	tartibi	bo‘yicha	foizli	va	
foizsiz	daromadlarga	bo‘ladi.	Daromadlarni	bunday	tasniflashni	K.Navro‘zova,	B.T.Byerdiyarov,	K.G.Parfyenov,	
A.K.Polishuk,	Dj.Sinki,	D.M.Noton,	D.Dj.Karlson,	K.T.Ditd	va	boshqalar	ishlarida	ko‘rish	mumkin	[5].

Ikkinchi	guruh	olimlari	G.G.Korobova,	N.F.Karimov,	Ye.P.Kozlova,	Ye.N.Galagina	va	boshqalar	bank	faoli-
yatini	asosiy	va	yordamchi	faoliyatga	bo‘lib,	shunga	mos	ravishda	daromadlarni	tasniflaydilar.	Ya’ni	daromadlar	
operatsion	faoliyat	daromadi,	bank	operatsiyalari	hisoblanmagan	operatsiyalardan	olingan	daromad,	boshqa	
daromadlarga	bo‘linadi	[6].

Bank	daromadlarini	bunday	 tasniflash	ular	 to‘g‘risidagi	ma’lumotlarni	hisobga	olish,	 tahlil	qilish,	nazorat	
qilish	va	boshqaruv	maqsadlaridan	kelib	chiqqan	holda	amalga	oshiriladi.	Agar	biz	bank	faoliyatini	asosiy	va	
qo‘shimcha	faoliyatga	bo‘ladigan	bo‘lsak,	unda	asosiy	faoliyatdan	olingan	daromad	daromadning	asosiy	qis-
mini	tashkil	qilishini	ko‘rishimiz	mumkin	[7].	Bu	daromadni	operatsion	daromad	deymiz.	Operatsion	daromad	o‘z	
navbatida	foizli	va	foizsiz	daromadlarga	bo‘linadi.	Foizli	daromadlarga	byerilgan	kreditlar	bo‘yicha	daromadlar,	
qo‘yilgan	depozitlar	bo‘yicha	daromadlar,	qarz	majburiyatlari	 bo‘yicha	daromadlar,	 shuningdek	hisob,	 lizing,	
faktoring,	forfeyting	operatsiyalardan	olinadigan	daromadlar	kiradi.

 
1.1-jadval: O‘zbekiston bank tizimida tijorat banklarining daromadlari tarkibi (foizda)2

№ Ko‘rsatkichlar 2018-yil 2019-yil 2020-yil 2021-yil 2022-yil

1 Foizli	daromad 55,9 54,4 55,1 56,2 57,0

2 Foizsiz	daromad 44,1 45,6 44,9 43,8 43,0

3 Jami	daromad 100,0 100,0 100,0 100,0 100,0

Tijorat	banklari	faoliyatini	iqtisodiy-matematik	modellashtirish	shunday	moddiy	yoki	hayolan	tasavvur	qilina-
digan	obyekti,	qaysiki	tadqiqot	jarayonida	haqiqiy	obyektning	o‘rnini	shunday	bosadiki,	uni	bevosita	o‘rganish	
haqiqiy	 obyekt	 haqida	 yangi	 bilimlar	 beradi	 [8].	Modellarni	 qurishda	 tadqiq	 qilinayotgan	 hodisani	 belgilovchi	
muhim	omillar	aniqlanadi	va	qo‘yilgan	masalani	yechish	uchun	muhim	bo‘lmagan	qismlar	chiqarib	tashlanadi.

T A D Q I Q O T  M E T O D O L O G I YA S I
Ilmiy	maqolada	tijorat	banklari	iqtisodiy-matematik	modellashtirish	orqali	o‘rganilayotgan	haqiqiy	obyekt-

larni	tahlil	qilish,tahlil	natijalarini	tizimlashtirish	asosida	ilmiy	asoslangan	xulosa	va	tavsiyalar	ishlab	chiqishda	
qiyosiy	tahlil,tuzilmaviy	tahlil	va	monografik	tahlil	usullaridan	foydalanildi.

N A T I J A  V A  M U H O K A M A
Bir	tomondan,	modellar	oson	o‘rganiladigan	bo‘lishi	kerak,	shuning	uchun	ular	juda	murakkab	bo‘lmasligi	

kerak	–	binobarin,	ular	albatta	 faqat	soddalashtirilgan	nusxalar	bo‘ladi.	Biroq	 ikkinchi	 tomondan,	modellarni	
o‘rganishdan	olingan	xulosalarni	haqiqiy	obyektlarga	ham	qo‘llash	lozim,	demak,	model	o‘rganilayotgan	haqiqiy	
obyektning	muhim	tomonlarini	aks	ettirishi	kerak.	Modellashtirish	 deganda,	 modellarni	 qurish,	 o‘rganish	 va	
qo‘llash	jarayoni	tushuniladi.	Modellashtirish	jarayoni	quyidagi	uch	elementni	o‘z	ichiga	oladi:

1)	 subyekt	(tadqiqotchi);

2)	 tadqiqot	obyekti;

3)	 o‘rganuvchi	subyekt	bilan	o‘rganilayotgan	obyektning	munosabatlarini	vositalovchi	model	[7].

Ilmiy	 izlanishlarda	 modellashtirish	 qadimgi	 zamonlardayoq	 qo‘llanila	 boshlandi	 va	 asta-sekin	 ilmiy	
bilimlarning	qurilish,	arxitektura,	astronomiya,	 fizika,	 ximiya,	biologiya	va	nihoyat,	 ijtimoiy	 fanlar	 kabi	 tobora	
yangi	 sohalarni	qamrab	ola	boshladi.	Birinchi	matematik	modellar	F.Kene	 (1758-y.,	 iqtisodiy	 jadval),	A.Smit	
(klassik	makroiqtisodiy	model),	D.Rikardo	(xalqaro	savdo	modeli)	tomonidan	ishlatilgan	[8].	XX	asr	zamonaviy	
fanning	amalda	barcha	sohalarning	modellashtirish	usuliga	katta	muvaffaqiyatlar	va	obro‘-e’tibor	keltirdi.	Iqti-
sodiy	hodisalarni	o‘rganish	uchun	ularning	 iqtisodiy	modellar	deb	ataluvchi	soddalashtirilgan	formal	 tasvirla-
ridan	 foydalaniladi	 [9].	 Iste’mol	 tanlovi	 modellari,	 firma	modellari,	 iqtisodiy	 o‘sish	modellari,	 tovar	 va	moliya	
bozorlaridagi	muvozanat	modellari	va	boshqa	ko‘p	modellar	iqtisodiy	modellarga	misol	bo‘ladi.

2	 Vahabov	V.,	Ibragimov	K.,	Rizayev	N.K.	Tijorat	banklari	tashqi	auditida	halqaro	moliyaviy	hisobot	standartlarini	joriy	etish	metodikasi.	
Monografiya.	–T.:	Moliya,	2021.	–188-b.

Iqtisodiy-matematik	modellarni	 amaliyotda	 qo‘llash	 usullari	 iqtisodiy-matematik	 usullar	 deb	 ataladi.	 Iqti-
sodiy-matematik	 usullar	 (IMU)	 iqtisodiyotni	 o‘rganish	uchun	birlashtirilgan	 iqtisodiy	 va	matematik	 fanlarning	
uyushmasidir.	Bu	tushuncha	fanga	XX	asrning	60-yillarida	akademik	V.S.Nemchinov	tomonidan	kiritilgan	bo‘lib,	
IMU	iqtisodiyot,	matematika	va	kibernetikaning	tutashishida	hosil	bo‘lgan	[10].

■ Matematik modelni qurish.	 Bu	 bosqich	 iqtisodiy	muammoni	 formallashtirish,	 uni	 tayinli	matematik	
bog‘lanishlar	 va	 munosabatlar	 (funksiyalar,	 tenglamalar,	 tengsizliklar	 va	 h.k.)	 ko‘rinishida	 ifodalash	
bosqichidir.	Odatda	avval	matematik	modelning	asosiy	qurilmasi	(turi)	aniqlanadi,	so‘ngra	bu	qurilmaning	
tarkibiy	qismlari	(o‘zgaruvchilar	va	parametrlarning	aniq	ro‘yxati,	bog‘lanishlar	shakli)	aniqlashtiriladi.

■ Modelni matematik tahlil qilish.	Bu	bosqichning	maqsadi	modelning	umumiy	xossalarini	aniqlashdan	
iborat.	 Bu	 yerda	 tadqiqotning	 sof	 matematik	 usullari	 qo‘llaniladi.	 Modelning	 analitik	 tadqiqotida	
yechimning	 mavjudligi,	 yagonaligi,	 yechimga	 qaysi	 o‘zgaruvchilar	 (noma’lumlar)	 kirishi	 mumkinligi,	
ular	orasidagi	munosabatlar,	 bu	o‘zgaruvchilar	qaysi	doirada	va	qanday	dastlabki	 shartlarga	bog‘liq	
ravishda	o‘zgarishi,	ularning	o‘zgarish	yo‘nalishlari	va	shu	kabi	masalalar	oydinlashtiriladi.	Modelning	
anali	tik	 tadqiqoti	 empirik	 (sonli)	 tadqiqotiga	 nisbatan	 shunisi	 bilan	 afzalki,	 bunda	 olinayotgan	 xulo-
salar	modelni	tashqi	va	ichki	parametrlarining	har	xil	tayinli	qiymatlarida	o‘z	kuchini	saqlaydi.	Shunga	
qaramay,	murakkab	iqtisodiy	obyektlarning	modellari	 juda	katta	qiyinchilik	bilan	analitik	tadqiqotlarga	
keltiriladi.	Analitik	usullar	bilan	modelning	umumiy	xossalarini	aniqlashning	ilojisi	bo‘lmaydigan	hamda	
modelni	soddalashtirish	maqsadga	muvofiq	bo‘lmagan	natijalarga	olib	keladigan	hollarda	tadqiqotning	
sonli	usullariga	o‘tiladi.

X U L O S A
Xulosa	qilib	shuni	aytish	mumkinki,	respublikamizda	bank	tizimining	uzluksiz	rivojlanishi	iqtisodiyotni	erkin-

lashtirish	sharoitida	obektiv	zaruriyat	bo‘lib,	bu	o‘z	navbatida	tijorat	banklari	faoliyatini	uzluksiz	nazorat	qilishni	
va	ularni	samarali	tashkil	etish	uchun	bank	tomonidan	amalga	oshirilayotgan	operatsiyalarning	daromadliligini	
oshirish,	ushbu	operatsiyalarni	amalga	oshirishda	qilinayotgan	xarajatlarni	kamaytirish	va	shu	asosda	bank	
foydasini	ko‘paytirish	yo‘llarini	topishni	talab	etadi.

2022-yil	17-yanvardagi	“Kapital	bozorini	qo‘llab-quvvatlashning	samarali	mexanizmlarini	joriy	etishga	doir	
qo‘shimcha	chora-tadbirlar	 to‘g‘risida”dagi	PQ-90-son	Qarorlarini	keltirib	o‘tish	o‘rinli.	Ushbu	me’yoriy	hujjat-
larda	kapital	bozorini	rivojlantirishning	asosiy	yo‘nalishlari	belgilab	berilgan	bo‘lib,	ular	quyidagilar	[4]:

●	 kapital	 bozorining	 raqobatbardoshligini	 oshirish	 va	 uning	 kapitallashuvini	 2023-yil	 yakuniga	 qadar	 
45	 trln.	 so‘mga	 yetkazish,	 bank	 tomonidan	 kreditlashga	 muqobil	 bo‘lgan	 samarali	 moliyalashtirish	
mexa	nizmini	yaratish;

●	 xalqaro	moliya	bozorlari	bilan	 faol	 integratsiyalashuv,	zamonaviy	axborot-kommunikatsiya	 texnologi-
yalaridan	 keng	 foydalanish	 va	 xorijda	 muvaffaqiyatli	 sinovdan	 o‘tgan	 ilg‘or	 yondashuvlarni	 qo‘llash	
orqali	barcha	toifadagi	investorlar	uchun	kapital	bozorining	qulayligini	oshirish;

●	 kapital	bozorining	uyg‘un	faoliyati	va	uning	barcha	segmentlari	rivojlanishini	ta’minlash	orqali	2023-yil	
yakuniga	qadar	respublika	va	hududiy	investitsiya	dasturlari	doirasida	loyihalarning	qimmatli	qog‘ozlar	
chiqarish	orqali	moliyalashtirilgan	qismini	5	foizga	yetkazish;

●	 sohaga	ilg‘or	xalqaro	amaliyotni	joriy	qilish,	ortiqcha	to‘siqlar	va	cheklovlarni	bartaraf	etish	orqali	fond	
bozorida	 rivojlanish	 maqsadlariga	 yo‘naltirilgan	 investitsiyalarni	 faol	 moliyalashtirish	 uchun	 zarur	
shart-sharoitlarni	yaratish;

●	 minoritar	 investorlar,	kapital	bozorining	boshqa	 ishtirokchilari	hamda	aholi	keng	qatlamlarining	bilim-
lari,	ko‘nikmalari	va	moliyaviy	savodxonligini	oshirishni	qo‘llab-quvvatlash	dasturlari	doirasida	2023-yil	
yakuniga	qadar	40	ming	nafar	aholini	qamrab	olish.

Resurslarni	 jalb	qilish	bo‘yicha	tijorat	banklari	 faoliyati,	asosan,	aktiv	va	passivlarni	boshqarish	bo‘yicha	
kuchli	 o‘ylangan	 strategiyaga	 asoslangan	 holda	 bo‘ladi.	 Jalb	 qilingan	 resurslarni	 yuqori	 foizlarda	 bankning	
zarariga	qaytarmaslik	uchun	va	turli	zararlardan	qochish	uchun	bank	juda	yaxshi	o‘ylangan	foiz	riskini	bosh-
qarish	strategiyasiga	ega	bo‘lishi	zarur.	Ushbu	tizimning	asosiy	vazifalari:	risklarni	aniqlash,	ularning	hajmini	
hisoblash,	monitoringini	tahlil	qilish,	mavjud	xavf-xatarlarga	qarshi	turli	instrument	va	vositalardan	foydalanish	
bo‘yicha	ishlarni	amalga	oshirishdan	iborat.

